
Matyu 8




Fefera ungagha seriguturia-da ambova, naa ragaro
Kana, Galili Frovensi anava, yagera ari banau ueta,
lesu da nue banauva arie. Kotu lesu unda ambo
nimbide beago aghi jufirieta, ana banauva igiguturie.




Aghade banau ueta, vaini sidara urieta, lesu da nuemi
undu egha ririe, “Vaini sidara etue.” Agha riria-du, lesu
da nuemi buro kakatodu egha ririe, “Unda daiyagha
radua aghagonu egegel!”




Agha uria-du, lesu na buro kakatodu
egha ririe, “Uvu tava ea bua fufuge, ena
ovu jojabebeiva rurukadi, beda-beda

egegoe!” Agha ririeta, buro kakatomi uvu
didimbugea bua furia, rurukuturieta, ovu
mane beda-beda urie.

Anada ambova, lesu na egha ririe,
“Avoreta, rekago dimbua bua igige,
banauda kofiri righari-du ututugadi!” Agha
ririeta, buro kakato unda riria aghagonu
ea aria, banauda kofiri
righaridava ututurieta, ...

... ana uvu kaverea vaini ninduturia-nu, ana banauda
kofiri righari undia gerurie. Ata, vaini niavoreta furia,

umo jo gambi re. Tago buro
kakatomi gigiguturie. Ana a
banauda kofiri righari

mana-mana urie-gea, T
aghi ituturieta aria, Q,; ‘
ana evetu yagera

urlg embo bua A'

furieta, undava V

uriga urie,
“Enembo
dano egha
egegeta

rousue.” ‘




“Vaini taubananu ututugeaveta, esega enembo undia
beforo biruru egegeaveta, vaini muno

tefo ambova ututa
rousue. Tago, imo ena
vaini taubana righia P --\

vitara, ambova —— —
. N G | (D
rei-ututoravore! \

lesu ena ivata anogha unda tutunova Kana naa Galili
Frovensiva urieta siroruturie. Fefera
aghade, unda ano duroghade — T CT

iruguturieta, unda ambo e ’ﬁ’ X\
nimbi gig.igea gaabee [g B%
egeguturie. ’ ‘s \ L

Avore, lesu aria, Pita da kambova bubua
teteruria mo, Pita da imboti tamo veriveri
ua-du vasia irieta gia, ...




... unda ingo sinia, ana evetuda ingova ririkurieta, ana
tamo veriveri tuku urieta, umo erea, lesu da uno dano
simbuguturie.




Fefera vorea, jama urieta, avo kae bua desea vitiria
enembo dano bua, lesu dava fufuguturie. Dumeni taimu
akokogo manemi _
asuguturieta vitiria -
manede dano bua
fufuguturie.
Kaperneam enembo
dano furia, kambo
bebato kenava
jijireguturie.




Danode egeguturieta, lesu na ririeta, ana enembo
avona kae dibe eini be eini bua vitiria, dano
jejebuguturota, kotu dumeni taimu akokogo manemi
enemboda tamova asusugea vitiria-de dano ririeta
bubua seriguturie.

Tago, lesu ininigha, numane gaga eini
regegauve-degea bureguturie. Anada bee mo,
umao avouvi ana taimu manemi gigigari re.

Aghade, enembo dano unda tamo ririkigaita egeguturie.
Anada bee mo, ano undavareta bubua irueta numane

dano jejebuguturie.

Agha urieta, enembo dano niningiguturie-gea furia, umo
vitiria-va bububuguturie. Enembo fufuguturia-mi kambo

bebato kena beda urieta, enembo dumeni ya terari
mana-mana egeguturie.

Aghade, lesu na numandu nghai ituturota, minono

rieta, enembo ungagha-ungaghami embo eini eka
ingo takembarinu fumbua bua, lesu dava furia
bubuguturia mo, ...

... kambo enembomi beda urieta, ‘... V/’/
l..

lesu dava ya teterugari mana-mana
egeguturie-gea, ana embo ~
bua ririva vitia, kambo .‘

fouva asumbea, ... .
S \\.




... kambo fou lesu da iti kena righia ‘.... V/’/
\

ifegea, ana embo ghaitova vasia
vitiria-nu, erimi ghaitova tino ~
ea ituturieta, lesu dava .‘

vovorurie. .
RO




Vovorueta, numane ana
embo jebugari-du gaabee
egegutueta, lesu umo
gerurie-gea, ana kae
bua vitiria embddu

egha ririe, “Anda

mendi, inda ari

akokogo nundubea

gia dotore.”

“Amo indu rere,

‘Erea, inda ghaito

borea bua,

kambova ii!”




lesu ghaava™ vovorueta, unda

ambo nimbi numonde vorea
siregea igiguturie. Numane
rekimbea aria, sao rorova
irueta aghade,

yaura yavata gagarua
erorurie.




Erea, ghaa kofiriva dea bejetueta,
lesu eevo ueta, unda ambo nimbi
evurea, undu egha regeguturie,
“Jojabee, namane sonembe!
Namonde amo
ambubugaita itoko
rosore.”




Agha regeguturieta, lesu ririe, “Nimane dodu orumi
reisi-jajareguto? Nimandava gaabee ari bee ijoko re?”
Agha rirota, umo erea jiria, yaura yavatada

toru-toru bureguturieta, binono dogo urie.

Ana embobo bee duduku-dadaka {f;;;;—;g
ea, egha regeguturie,

“Ena embo
daiyaghagomi
retueta,

yaura yavatada
toru-toru unda gaga
ningia, binono etu?”




Anada bee mo,
God umo enembo
neno bua gogho urota, jebuga tumanadu
irarinu bari-du rea, unda Mendi dabako
bee dabako ututurieta furie. Unda

furia-da bee mo, avona umo gaabee
adua, jo ambua sidara ambi aita
rouvie, jebuga tumanadu
irarinu baita
rouvie.

Rom Enembodu 3:23 Emboro evere: enembo lesu Keriso
gaabee eta rousua-du, God na numandu “Imo taubana re.”
raita rouvie. Enembo dano gari dabako re. Namonde amo
dano ari akokogomi bebeta ea, jo God da duroghava jirari
iInono irambi re. Amindu, Jiusi de Jiusi enemboda
gitofodedu inonova eta rouvie.

Rom Enembodu 6:23 Anada bee mo, Ari Akuago urota, |—
iIradora-da mino im6 amburari-nu baita roravore. Tago, |—
namonde anda Jojabee lesu Keriso na emboro reka eini  |—
ifeguturie. Amindu Keriso de dano takembadora, God —
namonde andu jebuga tumanadu irari tefo —

utota bubugaita rosore. —




Hibru Enembodu 9:27 Enembo dano fefera einiva —
amburaita rousua-da ambova, God na numane dano —
iruraita rouvie. Keriso beago, fefera dabako enembo —

oruabeda ari-bari akokogo seghea fugaita rea, —
ambubuturie. Kotu dabako unona rekago kaverea furaita [—
rouvie. Umo kaverea furadua, jo ari-bari akokogo seghea
fugaita rea, furambi aita rouvie-tago, jebuga tumanadu
irarinu unda kaverari feferadu kaifa egeguturota vitia
enembodava utaita rea, furaita rouvie.

Efesus Enembodu 2:8,9 Reisi-geroravore, nimane jo
nimanda anomi jebugambi re. Nimandava taubana eini tefo
re. Nimane gaabee egeguturera-du, God na nimandu |
mema ea sonembuturieta jejebugutureravore. Namonde | _
amo Keriso de dano vitere-tago, namonde andufako jo  |—
raga regegambi egegasire! Anada bee mo, namonde —
andufako namonde anda buroda anomi jo jebugambi

re. Namonde amo God da anomi jejebuguturere.




Rom Enembodu 10:9,10 Ana evere, nimane tofo nimanda
bemi, “lesu anda Jojabee re.” rirota, neno roo dano _
ututurota, ena gaga gaabee egegadora, “God na ririeta, |—
lesu amburarivareta jebugea erorururia, ana gaa bee re,” |—
agha regeguturota, kotu gaabee urota iririgadora mo,
nimane jebuga tumanadu irari bubugaita rosoravore. —
Anada bee mo, namonde neno dano ututurota, gaabee |—
egegota-gea, God namonde andu “Imo taubana re.” raita [
rouvie. Kotu, namonde gaabee egeguturota, be fangea
namonde lesu gaabee rosora-nu isagha regegota
ningia, God na namonde andu jebuga
tumanadu irari utaita rouvie.




Jon 3:16,17 Anada bee mo, God umé enembo neno bua |—
gogho urota, jebuga tumanadu irarinu bari-du rea, unda |—
Mendi dabako bee dabako ututurieta furie. Unda —
furia-da bee mo, avona umo gaabee adua, jo ambua sidara [—
ambi aita rouvie, jebuga tumanadu irarinu baita rouvie. God [
Jo unda Mendi endava enembo gia irurari-du rea, ninengota
furambi re. Numane sonembota, jebuga bubugari-du
rea ninenguturieta furie.

1 Jon 5:11-13 God unda Mendi du gaga donu riria,
ana evere. God namonde andu jebuga tumanadu irari
ututuria-da emboro dabako ana unda Mendi re. Amindu,
enembo avona God da Mendi bua vitia, umo jebuga seibe |_
bua, unga danode vitie. Ata enembo avona God da Mendi | —
jo bambi adua, umo jebuga beago, jo bambi aita rouvie. |—
Nimane God da Mendi nu gaabee eta rosora enembomi, |—
seibe jebuga tumanadu irari tambua bubuguturera-nu,
tanana egegadi rea, ena ingiso rei-gefere.

